
BIZNES JARAYONLARIDA 
“XARAJAT” VA “TANNARX” 
KATEGORIYALARINING 
NAZARIY JIHATLARI
Xondamir Abdushukurov 
Samarqand davlat veterinariya meditsinasi, chorvachilik va 
biotexnologiyalar universiteti Iqtisodiyot fakulteti 3-bosqich talabasi

Ulug‘bek Eshmuradov 
Ilmiy rahbar, Samarqand davlat veterinariya meditsinasi, chorvachilik 
va biotexnologiyalar universiteti “Iqtisodiyot va buxgalteriya hisobi” 
kafedrasi katta o‘qituvchisi

Annotatsiуa: Biznes jarayonlarida xarajatlar hisobini to‘g‘ri va samarali tashkil qilish ko‘p jihatdan ushbu faoliyat xarajatlari 
tarkibini to‘g‘ri belgilash va mahsulot tannarxini to‘g‘ri aniqlash hamda xarajatlarning turkumlanishini amalga oshirishga 
bog‘liq bo‘ladi. Chunki ular xarajatlar to‘g‘risidagi ma’lumotlar to‘liq shakllanishi va batafsil bo‘lishi uchun sharoit yaratadi.

Ushbu maqolada “xarajat”, “tannarx” kategoriyalarining mohiyati, o‘zaro bog‘liqligi, farqli xususiyatlari hamda ularga 
me’yoriy-huquqiy hujjatlar, iqtisodchi olimlar tomonidan berilgan ta’riflar va yondoshuvlarni o‘rganish asosida “xarajat” va 
“tannarx” kategoriyalariga ta’riflar berilgan.

Kalit so‘zlar: Xarajat, tannarx, ishlab chiqarish xarajatlari, mahsulot tannarxi, iqtisodiy yondoshuvlar.
Abstraсt: The correct and effective organization of cost accounting in business processes largely depends on the correct 
determination of the structure of costs of this activity and the correct determination of the cost of products, as well as the 
implementation of the categorization of costs. Because they create conditions for complete and detailed information on 
expenses.

In this article, based on the study of the essence, interdependence, different characteristics of the categories "cost", "cost" 
and the definitions and approaches given to them by regulatory and legal documents, economists, "cost" and "cost" cat-
egories are defined.

Keу words: Cost, cost, production costs, product cost, economic approaches.
Аннотация: Правильная и эффективная организация учета затрат в бизнес-процессах во многом зависит от 
правильного определения состава затрат данной деятельности и правильного определения себестоимости про-
дукции и осуществления категоризации затрат. Потому что они создают условия для полной и подробной инфор-
мации о расходах.

В данной статье на основе изучения сущности, взаимозависимости и различных характеристик категорий “затраты” 
и “себестоимость”, а также определений и подходов экономистов и нормативных документов выделены категории 
“затраты” и “себестоимости”.

Ключевые слова: Затраты, себестоимость, производственный затраты, себестоимость продукции, экономические 
подходы.

K I R I S H
Mamlakatimizda aholini oziq-ovqatga, sanoatni xomashyoga bo‘lgan talabini aynan qishloq xo‘jaligi ishlab 

chiqarishi mahsulotlari qondiradi va ularning qay darajada sifatli va arzon narxda yetishtirilishi mamlakat faro-
vonligining muhim omillaridan biri hisoblanadi. Albatta, har bir ishlab chiqarish jarayonining o‘ziga xos xususi-
yatlari va faqat shu tarmoqqa xos xarajatlar tarkibining mavjudligi ularda xarajatlarni hisobga olish va nazorat 
qilishning o‘ziga xos yondashuvlarini talab qiladi. 

Ma’lumki, xarajatlarni shakllantirishning nazariy asoslari va normativ huquqiy hujjatlar talablari asosida 
bo‘lishi muhim ahamiyatga ega. Shu sababdan respublikamizda amalda xarajatlarni tartibga soluvchi asosiy 
normativ-huquqiy hujjat O‘zbekiston Respublikasi Vazirlar Mahkamasining 1999-yil 5-fevraldagi 54-sonli qarori 
bilan tasdiqlangan “Mahsulot (ish, xizmat)larni ishlab chiqarish va sotish xarajatlarining tarkibi hamda moliyaviy 
natijalarni shakllantirish tartibi to‘g‘risida”gi Nizom hisoblanadi. Ushbu Nizomda keltirilgan xarajatlar tasnifi eng 

avvalo buxgalteriya hisobida xarajatlarni to‘g‘ri va to‘liq aks ettirishga, biznes jarayonlarining moliyaviy hisobo-
tini tuzish uchun uning faoliyati moliyaviy natijalarini (foyda yoki zararni) aniqlashga yo‘naltirilgandir. Mazkur 
Nizomga muvofiq barcha xarajatlar to‘rtta guruhga ajratiladi (1-chizma):

1-chizma: Xarajatlarning guruhlanishi

Bugungi kunda zamonaviy nazariyada xarajatlar ва tannarx kategoriyalari xo‘jalik yurituvchi subyekt faoli-
yatining buxgalteriya hisob-kitoblarida aks etadigan xarajatlar kategoriyalardan farq qiluvchi ba’zi bir jihatlarga 
ega. Biznes jarayonlari faoliyatidagi xarajatlar ва tannarx to‘g‘risida iqtisodiy ma’lumotlarni obyektiv shakllanti-
rish masalasi –  buxgalteriya hisobi va uning usullari orqali amalga oshiriladi.

Sohaga doir me’yoriy-huquqiy hujjatlarda, iqtisodchi olimlar va soha mutaxassislarining “xarajat” va “tan-
narx” kategoriyalarining iqtisodiy mazmun-mohiyatini ochib berishga qaratilgan ta’riflari va fikr-mulohazalari 
e’tiborga molik bo‘lib, ushbu tushunchalarning mohiyatini aniq ta’riflash zarur bo‘ladi. 

Boshqaruv hisobi xarajatlar tushunchasiga o‘zining prinsiplari doirasida yondashadi. Xarajatlar boshqaruv 
hisobining asosiy obyekti hisoblanadi. Xarajatlar kategoriyasi keng tushuncha bo‘lib, qaysi faoliyatga oidligi 
va qachon yuzaga kelganligidan qat’i nazar hisobga olinadigan xarajatlardir. Yuqoridagi fikrlardan kelib chiqib 
“xarajat” kategoriyasining mohiyatini aniq ta’riflash zarur bo‘ladi. Shu boisdan “xarajat” kategoriyasini ta’rif-
lashga iqtisodchi olimlarning yondashuvlarni ko‘rib chiqamiz (1-jadval).

1-jadval: “Xarajat” kategoriyasining mohiyati bo‘yicha ta’riflar va yondashuvlar
Ta’riflar va yondoshuvlar Ma’lumot manbasi

Xarajatlar – ishlab chiqariladigan mahsulot yoki ko‘rsatiladigan 
xizmat hajmiga bog‘liq bo‘lgan chiqimlar, (masalan, materiallar, 
xom ashyo sotib olish, xodimlar mehnatiga haq to‘lash bilan 
bog‘liq sarflar).

https://uz.wikipedia.org/wiki/Xarajatlar

Xarajatlar – tovarlarni ishlab chiqarish va muomala jarayonida 
turli resurslar (xom ashyo, materiallar, mehnat, xizmatlar, 
mablag‘lar) sarflari bilan bog‘liq chiqimlarning pul shaklidagi 
ifodasi

“O‘zbekiston milliy ensiklopediyasi” O‘zbekiston 
milliy ensiklopediyasi Davlat ilmiy nashriyoti 
Toshkent, 2000. – 392b.

Xarajat – hisobot davrida iqtisodiy foydani aktivlarning chiqib 
ketishi yoki ulardan foydalanish shaklida kamayishi, shuningdek, 
qatnashchilar o‘rtasida kapitalning kamayishiga olib keluvchi 
majburiyatlarning yuzaga kelishidir

Moliyaviy hisobotning xalqaro standartlari 
https://mf.uz/media/file/buh-uchet/2021/msfo_ 
proekti/26_04_2021/Uzb_GVT_BB2020_IAS01.pdf

Xarajatlar – hisobot davrida aktivlarning kamayishi yoxud 
majburiyatlarning ko‘payishidir

O‘zbekiston Respublikasi Buxgalteriya hisobining 
milliy standarti “Moliyaviy hisobotni tayyorlash 
va taqdim etish uchun kontseptual asos”(AV 
09.09.2016 y. 475-1-son bilan ro‘yxatga olingan)

Soliq to‘lovchi tomonidan O‘zbekiston Respublikasida ham, 
uning hududidan tashqarida ham hisobot (soliq) davri davomida 
amalga oshirilgan (ko‘rilgan), asoslangan va hujjatlar bilan 
tasdiqlangan chiqimlari xarajatlar deb e’tirof etiladi.

O‘zbekiston Respublikasi Soliq kodeksi (yangi 
tahriri) 305-moddasi. 30.12.2019//lex.uz

Xarajatlar – hisobot davrida iqtisodiy foydani aktivlarning chiqib 
ketishi yoki ulardan foydalanish shaklida kamayishiga olib 
keluvchi majburiyatlarning yuzaga kelishidir

Karimov A., Islomov F., Avloqulov A.. Buxgalteriya 
hisobi.–T: “Sharq” NMAK, 2004. –93 b.

“xarajat – ishlab chiqarish hajmi – foyda” ko‘rsatkichlarining 
o‘zaro bog‘liqligida ifodalanadi

Pardaev A.X., Pardaev B.X. Boshqaruv hisobi. 
Toshkent – “G‘ofur G‘ulom” -2008. –49 b.

Xarajat – bu moddiy resurslarni sotib olishga qilingan sarflar 
bo‘lib, daromadlar va xarajatlar kontseptsiyasiga ko‘ra, o‘sha 
davrning o‘zida daromad keltirishi kerak

Ibragimov A.K., Ochilov I., Qo‘ziev I., Rizaev N. 
Moliyaviy va boshqaruv hisobi./O‘quv qo‘llanma.–T.: 
“IQTISOD-MOLIYA” 2008. – 444 b.

Xarajatlar – muayyan davr oralig‘ida sarflangan resurslarning pul 
o‘lchovidagi qiymatidir

Raximov M.Y., Kalandarova N.N. Moliyaviy tahlil. 
Darslik.–Toshkent-“IQTISOD-MOLIYA”, 2019-738 b.

Xarajatlar – mahsulot ishlab chiqarish va xizmatlar ko‘rsatish 
uchun sarflangan xarajatlar

Ro‘zmetov B., Bekturdiev O., Yo‘ldasheva Q., 
Matkarimov S. Tannarx kalkulatsiyasi. Toshkent, 
“ILM ZIYO”, 2006. –230 b.

Xarajatlar – mahsulotlarni ishlab chiqarish, tovarlar sotish, ishlar 
bajarish va xizmatlar ko‘rsatish bilan bog‘liq bo‘lgan sarflarning 
puldagi ifodasidir

Xasanov B.A., G‘aniyev Z.U., Muxammedova D.A. 
Boshqaruv hisobi ―T.: “IQTISOD-MOLIYA”, 2018. 
– 23 b.

Ishlab chiqarish xarajatlari – korxonaning mahsulot ishlab 
chiqarish maqsadlarida, iqtisodiy resurslar sotib olish uchun 
qilgan pul sarflari. 

Shodmonov Sh., Rahmatov M. Iqtisodiyot 
nazariyasi. – T.: “Zamin nashr”, 2021. –856 b. (363 
b.)

Xarajat – xo‘jalik yurituvchi subyekt maqsadiga erishish uchun 
mahsulot ishlab chiqarish va xizmat ko‘rsatishdagi moddiy, 
nomoddiy, mehnat va boshqa sarflarning puldagi ifodasidir

Dusmuratov R.D, Tursunqulova G.B. Tannarx 
kalkulyatsiyasi. O‘quv qo‘llanma. –T.: “Fan va 
texnologiya” 2022, -24 b.

Xarajatlar – bu ko‘zlangan maqsadlarga (mahsulot ishlab 
chiqarish, tovarlar xaridi, xizmatlar ko‘rsatish, ishlarni bajarish, 
loyihalarni amalga oshirish) erishish uchun sarflangan barcha 
resurslar qiymatining puldagi ifodasidir.

Toshnazarova D.S. Xarajatlar va tannarx 
tushunchasi, ularning mazmuni va tavsifi https://
iqtisodiyot.tsue.uz/sites/default/files/maqolalar/4_
Toshnazarova.pdf

Xarajatlar – bu korxonaning o‘z faoliyati jarayonida 
foydalanadigan resurslar qiymatining bahosi

Носкова Н.Ю. Учет затрат, калкулирование 
и бюджетирование в различных отраслях 
производственнной деятельности: Учебное 
пособие Н.Ю.Носкова. –Уляновск: УГТУ, 2009. – 
124 с.

Xarajatlar – bu turli foydalanilgan resurslar –  moddiy, moliyaviy, 
mehnat va boshqalarning buxgalteriya hisobida qabul qilingan 
bahosidir.

Титова Е.А. Сущность и содержание статей 
затрат. г.Воронеж, //АКТУАЛЬНЫЕ ВОПРОСЫ 
ЭКОНОМИЧЕСКИХ НАУК. 135-140.

1-jadvalda keltirilgan ta’rif va yondashuvlarni e’tirof etgan holda “xarajat” kategoriyasiga quyidagicha ta’rif 
beramiz: “Xarajat – bu xo‘jalik yurituvchi subyekt tomonidan mahsulot ishlab chiqarish, ishlarni bajarish va 
xizmatlar ko‘rsatish uchun sarflagan moddiy, moliyaviy va mehnat resurslari qiymatining puldagi ifodasidir”. 

Biznes jarayonlarida ishlab chiqarish faoliyatining samaradorligini aks ettiradigan ko‘rsatkichlarning umumiy 
tizimida tannarx ko‘rsatkichi asosiy o‘rin tutadi. Chunki tannarxning tarkibi uni tashkil qiladigan tegishli xara-
jatlar yig‘indisidan iboratdir. Tannarx mahsulotlarni ishlab chiqarish, ishlarni bajarish va xizmatlarni ko‘rsatish 
orqali mahsulot qiymatini yaratish bilan bog‘liq xarajatlardir. Tannarx hisoblash xarajat normalari va normativla-
rining ilmiy asoslanganligini baholash, ularning dinamikasini nazorat qilish va tannarxni pasaytirish rezervlarini 
aniqlash hamda mahsulotlarning bozor bahosini belgilash va uni tezkor qayta ko‘rib chiqishda katta ahamiyatga 
ega hisoblanadi. Shu sababli, “Tannarx” kategoriyasiga ham ilmiy va o‘quv-uslubiy manbalardagi yondashuv- 
larni tahlil qilamiz (2-jadval).

2-jadval: “Tannarx” kategoriyasi iqtisodiy mazmuni bo‘yicha ta’rif va yondashuvlar 
Tannarx, mahsulot tannarxi – korxonaning mahsulot ishlab 
chiqarish. va uni sotish hamda ishlar bajarish yoki xizmatlar 
ko‘rsatish uchun qilgan jami joriy xarajatlarining pul shaklidagi 
ifodasi

https://qomus.info/encyclopedia/cat-i/tannarx-uz/

Ishlab chiqarish xarajatlariga qilingan barcha xarajatlarning 
puldagi ifodasi mahsulot tannarxini tashkil qiladi

Shodmonov Sh., Rahmatov M. Iqtisodiyot nazariyasi. – 
T.: “Zamin nashr”, 2021. –856 b. (363 b.)

Mahsulot tannarxi – mahsulotlar ishlab chiqarishga sarflangan 
bevosita xarajatlarning yig‘indisi

Xasanov B.A., Xashimov A.A. Boshqaruv hisobi. 
Darslik –Toshkent Alisher Navoiy nomidagi O‘zbekiston 
Milliy kutubxonasi, 2003-260 b.

Tannarx – xo‘jalik ishlab chiqarish va moliya faoliyatining 
muhim iqtisodiy ko‘rsatkichidir

Dusmuratov R.D, Menglikulov B.Yu. Qishloq xo‘jaligida 
buxgalteriya hisobi va statistika asoslari. –T.: “Fan va 
texnologiya”, 2014. 392 b.

Mahsulot tannarxi – bu korxonaning ishlab chiqarish va 
mahsulot sotish uchun amalga oshirilgan jami xarajatlarning 
pul ko‘rinishidagi ifodasi bo‘lib, uning negizida ishlab 
chiqarishning muomala xarajatlari yotadi

Махкамбоев A.Т., Абдувохидов Ф.T., Сотиболдиева 
Д.A., Шодиев Э.T. Калкуляция себестоимости: 
Учебное пособие. –T: “ILM ZIYO”, 2012. – 208 с.

Tannarx – mahsulot ishlab chiqarish va uni sotish uchun 
ketgan xarajatlarning puldagi ifodasi

Ro‘zmetov B., Bekturdiev O., Yo‘ldasheva Q., 
Matkarimov S. Tannarx kalkulatsiyasi. Toshkent, “ILM 
ZIYO”, 2006.-230 b.

Mahsulot (ish va xizmatlar) tannarxi – bu zaxiralarni qayta 
ishlash jarayonida foydali bo‘lgan va tayyor mahsulotlarning 
qiymatiga olib boriladigan, xizmatlar va ishlarni bajarish 
jarayonida uning qiymatiga qo‘shiladigan bevosita va bilvosita 
ishlab chiqish xarajatlaridir.

Toshnazarova D.S. Xarajatlar va tannarx tushunchasi, 
ularning mazmuni va tavsifi https://iqtisodiyot.tsue.uz/
sites/default/files/maqolalar/4_Toshnazarova.pdf

Mahsulot tannarxi – bu korxonaning pul ko‘rinishidagi jami 
xarajatlari bo‘lib, uning negizida mahsulotni ishlab chiqarish va 
sotishda ishlab chiqarishning muomala xarajatlari yotadi

Керимов В.Е. Учет затрат, калкулирование 
и бюджетирование в отделных отраслях 
производственной сферы. – Москва, 2005. – 246 с.

Tannarx (angl. cost price) – korxonaning mahsulot 
ishlab chiqarish va sotishi uchun amalga oshirilgan joriy 
chiqimlarning qiymatdagi baholanishidir

Себестоимость / Кузнецов О.В. // Большая 
российская энциклопедия: [в 35 т.] / гл. ред. Ю. С. 
Осипов. –М.: Большая российская энциклопедия, 
2004–2017

Tannarx – buxgalteriya hisobining markaziy kategoriyasi,... 
tannarx rezervlarni axtarib topish, nazoratni o‘rnatish, ishlab 
chiqarishning samardorligini oshirish, qiyoslama tahlilini 
o‘tkazish, narxlashtirishni amalga oshirish, samaradorlikni 
belgilashda muhim ko‘rsatkich

Лунин П.А. Учет затрат и калькулирование 
себестоимости научно-технической продукции: На 
примере отрасли “Наука и научное обслуживание” 
https://www.dissercat.com/content/uchet-zatrat

Mahsulot tannarxi – bu barcha xarajatlar bo‘lib, qaysiki 
korxona tovarlarni tayyorlash va uni davomiy sotish qilish 
barobarida amalga oshiradi

Что такое себестоимость и как ее рассчитать: типы, 
виды, структура и формирование себестоимости 
https://kakzarabativat.ru/nachinayushhim-
predprinimatelyam/chto-takoe-sebestoimost-kak-
rasschitat/

Tannarx – bu tashkilotning butun xarajatlari bo‘lib, qaysiki 
mahsulot ishlab chiqarish yoki ishlarni bajarish, shuningdek, 
xizmatlar ko‘rsatishda yuzaga keladi

Журнал “Финансовый директор” //https://www.
fd.ru/articles/159104-sebestoimost-tipy-struktura-
formirovanie

2-jadvalda keltirilgan ta’rif va yondashuvlarini o‘rgangan holda “Tannarx” kategoriyasiga quyidagicha ta’rifni 
berdik: “Tannarx – bu bir birlik mahsulot ishlab chiqarish, ishlar bajarish va xizmatlar ko‘rsatiish uchun ketgan 
xarajatlarning puldagi ifodasidir”.

Ushbu tahlillardan xulosa qilish mumkinki, o‘rganilayotgan ko‘rsatkichlarga umumiqtisodiy, moliyaviy va 
boshqaruv hisobi nuqtayi nazaridan ta’riflarni bir-biridan ajratish kerak. Ularni tizimlashtirishga zarurat mavjud. 
Xalqaro tajribalarda sotish bilan bog‘liq xarajatlar mahsulot tannarxiga emas, balki operatsion xarajatlar tarkibiga 
kiritilgan. Ushbu tahlillardan kelib chiqib, biz xarajatlar kategoriyasi tannarx kategoriyasidan kengroq ma’noni 
anglatadi, ya’ni xarajatlar tannarxni ham o‘z ichiga oladi degan fikrga qo‘shilgan holda xarajatlar va tannarx 
tushunchalariga umumiqtisodiy, moliyaviy hisob va boshqaruv hisobi maqsadlarida alohida ta’riflar keltirish 
lozim, deb hisoblaymiz. 

